КОМИ РЕСПУБЛИКАСА ЮРАЛЫСЬЛӦН ИНДӦД
Кӧр йирсянінъяслӧн участок вылын, кутшӧмъясӧн вӧдитчӧ “Инта” кар кытшса муниципальнӧй юкӧн мутасын Лемпо-Вад ты дорын “Вой кытшбердса Инта” агрокомплекс” ИКК 5 №-а бригада, пемӧсъяслӧн дуран висьӧмӧн висьмӧмкӧд йитчӧм дзескӧдан мероприятиеяс (карантин) урчитӧм йылысь
“Ветеринария йылысь” Россия Федерацияса Оланпаслӧн 31 да 17 статьяяс,  “Пемӧсъяслӧн вуджан, сы лыдын торъя ӧпаснӧй, висьӧмъяслысь, кутшӧмъяс серти позьӧ урчитны дзескӧдан мероприятиеяс (карантин), лыддьӧг вынсьӧдӧм йылысь” Россия Федерацияса видз-му овмӧс министерстволӧн 2011 во ӧшым тӧлысь 19 лунся 476 №-а тшӧктӧд, СП 3.1.096-96 Санитарнӧй правилӧяс да “Мортлы да пемӧсъяслы ӧтув вуджана висьӧмъяслы паныд тыш да наысь видзан мераяс. Дуран висьӧм” ВП 13.3.1103-96 Ветеринарнӧй правилӧяс серти, кутшӧмъясӧс вынсьӧдӧма Россия Федерацияса видз-му овмӧс да сёян-юан министерстволӧн Ветераинария департаментӧн 1996 вося ода-кора тӧлысь 31 лунӧ да Россия Федерацияса санитарно-эпидемиологическӧй дӧзьӧр канму комитетӧн 1996 вося лӧддза-номъя тӧлысь 18 лунӧ (водзӧ – Правилӧяс), Коми Республикалӧн ветеринарнӧй дӧзьӧр службаса юрнуӧдысьлӧн – Коми Республикаса Медыджыд канму ветеринарнӧй инспекторлӧн кӧр йирсянінъяслӧн участок вылын, кутшӧмъясӧн вӧдитчӧ “Инта” кар кытшса муниципальнӧй юкӧн мутасын Лемпо-Вад ты дорын “Вой кытшбердса Инта” агрокомплекс” ИКК 5 №-а бригада, пемӧсъяслӧн дуран висьӧмӧн висьмӧмкӧд йитчӧм карантин урчитӧм йылысь 2014 во ӧшым тӧлысь 24 лунся представление подув вылын, пемӧсъяслӧн торъя ӧпаснӧй висьӧмӧн висьманін бырӧдӧм да сылӧн водзӧ паськалӧм ӧлӧдӧм могысь шуа:

1. Урчитны  кӧр йирсянінъяслӧн участок вылын, кутшӧмъясӧн вӧдитчӧ “Инта” кар кытшса муниципальнӧй юкӧн мутасын Лем-Вад ты дорын “Вой кытшбердса Инта” агрокомплекс” ИКК 5 №-а бригада (водзӧ – висьманін), дзескӧдан мероприятиеяс (карантин) 2015 вося урасьӧм тӧлысь 24 лунӧдз кадколаст вылӧ.

2. Лыддьыны кӧръяслы тӧвся йирсянінъяслысь мутас, кутшӧмӧн вӧдитчӧ “Вой кытшбердса Инта” агрокомплекс” ИКК, дуран висьӧмӧн висьмӧм серти грӧзитана зонаӧн.

3. Коми Республикаса ветеринарнӧй дӧзьӧр службалы Коми Республикаса олӧмӧ пӧртысь власьт органъяскӧд ӧтув, кодъяс кывкутӧны висьманін лоны да паськавны верманлун вӧсна мероприятиеяс нуӧдӧмысь, тайӧ Индӧдсӧ кырымалан лунсянь ӧти лунысь оз сёрджык вынсьӧдны висьманін бырӧдӧм кузя да пемӧсъяслӧн, кодъяс олӧны висьманін мутасъясын да дуран висьӧм серти грӧзитана зонаын, торъя ӧпаснӧй висьӧмлысь выль случайяс ӧлӧдӧм кузя мероприятиеяслысь план да котыртны сійӧс збыльмӧдӧм.
4. Дзескӧдан мероприятиеяслӧн (карантинлӧн) вына кадколастӧ висьманін мутасын оз позь:

нуӧдны понъясӧс да каньясӧс петкӧдлӧм;

понъясӧн кыйсьыны петкӧдлӧм да найӧс велӧдӧм;

гортса пемӧсъясӧн вузасьӧм;

понъясӧс да каньясӧс висьманін сайӧ петкӧдӧм;

вӧрса пемӧсъясӧс кыйӧм (зоопаркъясӧ нуӧм вылӧ, мукӧд районын овмӧдӧм могысь).

5. Вӧзйыны “Инта” кар кытшса муниципальнӧй юкӧнлӧн меставывса асвеськӧдлан органъяслы примитны оланпастэчасӧн урчитӧм компетенция серти выль висьманінъяс лоны кутӧмкӧд йитчӧм мероприятиеяс нуӧдӧм кузя мераяс.

6. Тайӧ Индӧд збыльмӧдӧм бӧрся видзӧдны Коми Республикалӧн Веськӧдлан котырса Веськӧдлысьӧс вежысьлы, коді уджмогъяс юклӧм серти координируйтӧ ветеринария юкӧнын нормативнӧй инӧда ладмӧдӧмын да контроль нуӧдӧмын Коми Республикаса олӧмӧ пӧртысь власьт органъяслысь уджсӧ.

7. Тайӧ Индӧдыс вынсялӧ сійӧс официальнӧя йӧзӧдан лунсянь.

